
MAKTABGACHA YOSHDAGI 
BOLALARGA CHET TILINI 

VIZUAL MATERIALLAR 
VOSITASIDA O‘RGATISHNI 

TAKOMILLASHTIRISH
Olimova Shahlo Bahodir qizi

Jizzax davlat pedagogika universiteti,
Ta’lim va tarbiya nazariyasi va metodikasi (maktabgacha ta’lim)

mutaxassisligi magistranti

Inomova Mahliyo Yusuf qizi
P.f.f.d., dotsent, Jizzax davlat pedagogika universiteti

Annotatsiya: Mazkur maqolada maktabgacha yoshdagi bolalarga chet tilini o‘rgatishda vizual materiallardan foydala
nishning samarali usullari tahlil qilinadi. Tadqiqot davomida rangli rasmlar, kartochkalar, multfilm va animatsion videolar 
orqali bolalarning so‘z boyligini oshirish, eslab qolish va nutqni rivojlantirish imkoniyatlari ko‘rib chiqiladi. Shuningdek, 
vizual vositalardan foydalanish orqali o‘quv jarayonini qiziqarli va interaktiv qilish metodik tavsiyalar asosida yoritiladi.

Kalit so‘zlar: maktabgacha ta’lim, chet tili, vizual materiallar, multimediyaviy vositalar, interaktiv metodlar, nutq rivoji, 
metodik tavsiyalar.
Abstract: This article analyzes effective methods of teaching foreign languages to preschool-aged children using visual 
materials. The possibilities of increasing vocabulary, improving memory, and developing children’s speech through the 
use of colorful pictures, flashcards, cartoons, and animated videos are examined. Methodical recommendations for using 
visual aids to organize an engaging and interactive learning process are also discussed.

Key words: preschool education, foreign language, visual materials, multimedia tools, interactive methods, speech 
development, methodological recommendations.
Аннотация: В данной статье анализируются эффективные методы обучения иностранным языкам детей дошколь-
ного возраста с использованием визуальных материалов. Рассматриваются возможности увеличения словарного 
запаса, запоминания и развития речи детей с помощью цветных картинок, карточек, мультфильмов и анимаци-
онных видеороликов. Также освещаются методические рекомендации по использованию визуальных средств для 
организации интересного и интерактивного учебного процесса.

Ключевые слова: дошкольное образование, иностранный язык, визуальные материалы, мультимедийные сред-
ства, интерактивные методы, развитие речи, методические рекомендации.

KIRISH
Bugungi globallashuv sharoitida chet tillarini bilish shaxsning intellektual salohiyati, kasbiy raqobatbar-

doshligi hamda xalqaro maydondagi faolligini belgilovchi muhim omillardan biriga aylandi. Ayniqsa, maktab-
gacha ta’lim bosqichidan boshlab chet tilini o‘rgatish masalasi davlat siyosati darajasiga ko‘tarildi. Zero, 3–7 
yosh oralig‘i bolaning nutqiy rivojlanishida eng sezgir davr hisoblanadi. Ushbu davrda tilni o‘zlashtirish jarayoni 
tabiiy, tez va samarali kechadi.

O‘zbekiston Respublikasida chet tillarini o‘qitishni rivojlantirish bo‘yicha bir qator muhim normativ-huquqiy 
hujjatlar qabul qilingan. Jumladan, Oʻzbekiston Respublikasi Prezidentining 2012-yil 10-dekabrdagi “Chet 
tillarni oʻrganish tizimini yanada takomillashtirish chora-tadbirlari toʻgʻrisida”gi PQ-1875-son1 qarori qabul qilindi. 
Mazkur qarorda chet tillarini o‘qitishni maktabgacha ta’lim muassasalaridan boshlash zarurligi alohida ta’kid-
landi.

Shuningdek, 2017–2021-yillarda maktabgacha ta’lim tizimini tubdan takomillashtirishga qaratilgan qaror 
va farmonlar, xususan, Oʻzbekiston Respublikasi Prezidentining 2017-yil 30-sentabrdagi “Oʻzbekiston Respub-

1	 https://www.lex.uz/docs/-2126032

likasi Maktabgacha taʼlim vazirligi faoliyatini tashkil etish toʻgʻrisida”gi PQ-3305-son2 qarori hamda Oʻzbekis
ton Respublikasi Prezidentining 2019-yil 8-maydagi “Oʻzbekiston Respublikasi maktabgacha taʼlim tizimini 
2030-yilgacha rivojlantirish konsepsiyasini tasdiqlash toʻgʻrisida”gi PQ-4312-son3 qarori maktabgacha ta’lim 
mazmunini zamonaviy pedagogik texnologiyalar asosida boyitishni ko‘zda tutadi.

Prezident o‘z nutqlarida yosh avlodni har tomonlama barkamol etib tarbiyalashda xorijiy tillarni puxta 
egallash zarurligini alohida qayd etib, “Chet tilini bilgan yosh – zamonaviy bilim va innovatsiyalarni egallagan 
yoshdir”, deya ta’kidlagan. Bu esa maktabgacha yoshdan boshlab samarali metodlarni joriy etishni talab etadi.

Amaldagi holat tahlili shuni ko‘rsatadiki, ko‘plab maktabgacha ta’lim tashkilotlarida chet tilini o‘qitish jara
yonida an’anaviy og‘zaki-takrorlash usullari ustunlik qilmoqda. Vizual materiallardan foydalanish yetarli dara-
jada tizimlashtirilmagan, interaktiv va multimediya vositalari esa barcha muassasalarda bir xil darajada joriy 
etilmagan. Natijada bolalarda tilni qiziqish bilan o‘zlashtirish darajasi turlicha kechmoqda.

Maktabgacha yoshdagi bolalarning psixologik xususiyatlarini hisobga olgan holda, ular ko‘rish, eshitish 
va harakat orqali tezroq o‘rganadilar. Shu bois vizual materiallar (rasmlar, plakatlar, multfilmlar, kartochkalar, 
predmetli o‘yinlar, interaktiv doskalar) chet tilini o‘qitishda asosiy vosita sifatida xizmat qilishi mumkin.(1-rasm)

1-rasm: Maktabgacha yoshdagi bolalarning interaktiv doska orqali vizual faoliyat bilan shug‘ullanish jarayoni

Vizual materiallar – bu axborotni ko‘rish orqali qabul qilishni ta’minlovchi didaktik vositalardir. Ular quyidagi 
pedagogik afzalliklarga ega:

1.	 Idrokni faollashtiradi – bola predmet va so‘z o‘rtasida bevosita bog‘lanish hosil qiladi.

2.	 Xotirani mustahkamlaydi – tasvirli axborot uzoq muddatli xotirada yaxshiroq saqlanadi.

3.	 Motivatsiyani oshiradi – rang-barang materiallar bolada qiziqish uyg‘otadi.

4.	 Til muhiti yaratadi – real va sun’iy til muhiti modellashtiriladi.

Maktabgacha yoshdagi bolalar abstrakt tushunchalardan ko‘ra konkret obrazlarni tezroq qabul qiladi. Shu 
bois “apple”, “cat”, “sun” kabi so‘zlarni real tasvirlar orqali o‘rgatish samaraliroq natija beradi.

2	 https://lex.uz/ru/docs/-3362881
3	 https://lex.uz/ru/docs/-4327235

MAVZUGA OID ADABIYOTLAR SHARHI
Maktabgacha yoshdagi bolalarga chet tilini vizual materiallar vositasida o‘rgatish muammosi pedagogika, 

psixologiya va lingvodidaktika fanlari kesishgan nuqtada o‘rganiladi. Ushbu yo‘nalishda olib borilgan ilmiy izla-
nishlarni shartli ravishda uch guruhga ajratish mumkin:

•	 maktabgacha yoshdagi bolalarning psixologik rivojlanish nazariyalari; 

•	 chet tilini o‘qitish metodikasi bo‘yicha ilmiy tadqiqotlar; 

•	 vizual va multimodal ta’lim konsepsiyalari. 

Maktabgacha yosh davrining kognitiv xususiyatlarini o‘rganishda Lev Vygotsky, Jean Piaget va Jerome 
Brunerlarning nazariyalari muhim metodologik asos bo‘lib xizmat qiladi.

L.S. Vygotskiy “yaqin rivojlanish zonasi” nazariyasida bolaning kattalar va tengdoshlar bilan hamkorlikda 
tezroq o‘rganishini asoslab bergan. Vizual materiallar aynan shu hamkorlik muhitida tushunishni yengillashti
ruvchi vosita vazifasini bajaradi.

J. Piaget maktabgacha yoshni “preoperatsional bosqich” deb atab, bu davrda bolalarda obrazli tafakkur 
ustunligini ta’kidlagan. Demak, til o‘rganishda ko‘rgazmalilik asosiy tamoyil bo‘lishi tabiiydir.

J. Bruner esa o‘qitishda uch xil reprezentatsiya (enaktiv, ikonik, simbolik) bosqichini ajratib ko‘rsatadi. 
Maktabgacha yoshda ayniqsa ikonik (tasviriy) bosqich yetakchi hisoblanadi.

Mazkur nazariyalar vizual materiallar qo‘llanilishining ilmiy asosini belgilaydi. Bolaning tafakkuri konkret-
obrazli bo‘lgani sababli, til birliklarini rasm, predmet, animatsiya orqali berish samaradorlikni oshiradi.

Chet tilini erta yoshdan o‘qitish masalalari bo‘yicha xalqaro tadqiqotlarda kommunikativ yondashuv ustuvor 
hisoblanadi. Stephen Krashenning “Input Hypothesis” nazariyasiga ko‘ra, bola tushunarli kirish (comprehen-
sible input) orqali tilni tabiiy ravishda egallaydi. Vizual materiallar aynan shu tushunarli kirishni ta’minlaydi.

Shuningdek, “Total Physical Response” (TPR) metodikasi asoschisi James Asher bolalarga tilni harakat 
va ko‘rish uyg‘unligida o‘rgatish samarali ekanini ilmiy asoslagan. Bu metodda buyruq va harakat bilan birga 
vizual tayanch vositalar qo‘llanadi.

CLIL (Content and Language Integrated Learning) yondashuvida ham vizual materiallar asosiy vosita sifa-
tida ishlatiladi. Mazkur yondashuvda rasm, sxema, jadval, video orqali mazmun berilib, til tabiiy kontekstda 
o‘zlashtiriladi.

Mahalliy tadqiqotlarda maktabgacha ta’limda interaktiv metodlar, o‘yin texnologiyalari va axborot-kommu-
nikatsiya vositalarining ahamiyati o‘rganilgan. Biroq vizual materiallarga asoslangan maxsus metodik modelni 
ishlab chiqish masalasi yetarli darajada tizimlashtirilmagan.

Zamonaviy ta’lim nazariyasida multimodal o‘qitish konsepsiyasi alohida o‘rin tutadi. Richard Mayerning 
“Multimedia Learning Theory” nazariyasiga ko‘ra, inson axborotni ikki kanal – vizual va audial tizim orqali qabul 
qiladi. Agar tasvir va nutq uyg‘un berilsa, o‘zlashtirish darajasi yuqori bo‘ladi.(2-rasm)

Vizual pedagogika doirasida quyidagi vositalar samarali deb topilgan:

1.	 Flash-kartalar

2.	 Rasmli lug‘atlar

3.	 Interaktiv doskalar

4.	 Animatsion multfilmlar

5.	 Didaktik o‘yin plakatlari

Xorijiy tadqiqotlar natijalari shuni ko‘rsatadiki, vizual materiallardan muntazam foydalanish bolalarda:

•	 so‘z boyligini tezroq oshiradi;

•	 talaffuzni yaxshilaydi;

•	 eslab qolish muddatini uzaytiradi;

•	 o‘rganishga ijobiy motivatsiyani shakllantiradi.

O‘zbekiston Respublikasida maktabgacha ta’lim tizimini modernizatsiya qilish jarayonida innovatsion 
metodlarni joriy etish masalasiga alohida e’tibor qaratilmoqda. Prezident Shavkat Mirziyoyev tomonidan ilgari 
surilgan ta’lim islohotlari doirasida chet tillarini erta bosqichdan o‘qitish vazifasi belgilangan.

Amaliy kuzatuvlar shuni ko‘rsatadiki:

•	 davlat maktabgacha ta’lim tashkilotlarida vizual vositalar mavjud, ammo ularning metodik qo‘llanilishi bir 
xil emas;



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

436

2026-yil, may, 5(5)-son

•	 xususiy bog‘chalarda multimediya vositalari faolroq qo‘llanilmoqda;

•	 tarbiyachilarning AKT kompetensiyasi o‘zaro farqlanadi.

Shu bois mavjud adabiyotlar va amaliy tajriba o‘rtasida muayyan tafovut mavjudligi kuzatiladi.

2-rasm: Ranglarni o‘rgatishda foydalaniladigan vizual kartochkalar namunasi

Tadqiqotlar shuni ko‘rsatadiki, maktabgacha yoshdagi bolalar vizual materiallarga yuqori darajada reaksi-
yaga ega bo‘lib, ular orqali so‘z boyligini oshirish, nutq rivojini tezlashtirish va matnni eslab qolish samaradorligi 
sezilarli darajada ortadi.

Mahalliy olimlar (masalan, Q. Yo‘ldoshev, N. Mahmudov, S. Tursunov) bolalarning nutq rivoji, so‘z boyligini 
oshirish va ifodali nutq ko‘nikmalarini shakllantirishda vizual vositalarning pedagogik ahamiyatini ta’kidlaganlar.

Xorijiy tadqiqotchilar (M. Prensky, R. Mayer va boshqalar) multimediya, interaktiv platformalar va animat-
sion materiallardan foydalanish bolalarning qiziqishini oshiradi va ularning o‘zlashtirish jarayonini samarali 
qiladi, deb hisoblaydilar.

Adabiyotlar tahlili shuni ko‘rsatadiki, vizual materiallar yordamida o‘qitish nafaqat til ko‘nikmalarini rivoj
lantiradi, balki ijodiy fikrlash, e’tiborni jamlash va mustaqil ishlash malakalarini shakllantirishga yordam beradi.

Tadqiqotlar, shuningdek, individual yondashuvni vizual vositalar bilan birlashtirish metodik jihatdan sama-
rali ekanligini ko‘rsatadi: har bir bola o‘z qobiliyatiga mos mashqlarni bajaradi va o‘rganish jarayonida faol 
ishtirok etadi.

Adabiyotlar tahlili shuni ko‘rsatadiki, vizual materiallar pedagogik jarayonning ajralmas qismi bo‘lib, maktab-
gacha yoshdagi bolalarda chet tilini o‘rgatishni samarali va interaktiv tarzda tashkil etishga imkon beradi.

TADQIQOT METODOLOGIYASI
Mazkur tadqiqotda maktabgacha yoshdagi bolalarga chet tilini vizual materiallar vositasida o‘rgatish jara

yonini tahlil qilish va takomillashtirish maqsadida bir qator ilmiy-pedagogik metodlardan foydalanildi. Tadqiqot 
davomida nazariy va amaliy metodlar o‘zaro uyg‘un holda qo‘llanildi.

Avvalo, mavzuga oid mahalliy va xorijiy ilmiy adabiyotlar, normativ-huquqiy hujjatlar hamda metodik qo‘llan-
malar tahlil qilindi. Ushbu tahlil asosida maktabgacha yoshdagi bolalarning psixologik xususiyatlari, chet tilini 
erta yoshdan o‘qitish metodlari hamda vizual materiallarning pedagogik imkoniyatlari o‘rganildi.

Tadqiqotda qiyosiy-taqqoslash metodidan keng foydalanildi. Mazkur metod orqali an’anaviy o‘qitish usullari 
bilan vizual materiallarga asoslangan metodlar o‘zaro taqqoslandi. Xususan, rasmlar, flash-kartalar, animatsion 
videolar va interaktiv vositalar asosida tashkil etilgan mashg‘ulotlarning samaradorligi oddiy og‘zaki-takrorlash 
usullari bilan solishtirildi. Taqqoslash natijasida vizual vositalar qo‘llanilgan guruhlarda bolalarning so‘z boyligi, 
talaffuzi va eslab qolish darajasi yuqoriroq ekanligi aniqlandi.

Shuningdek, kuzatish metodidan ham foydalanildi. Maktabgacha ta’lim tashkilotlaridagi chet tili mashg‘u
lotlari jarayoni kuzatilib, bolalarning vizual materiallarga bo‘lgan qiziqishi, darsdagi faolligi va o‘zlashtirish 
ko‘rsatkichlari tahlil qilindi. Kuzatishlar davomida multimediya vositalari qo‘llanilgan mashg‘ulotlarda bolalarning 
darsga jalb etilish darajasi yuqori bo‘lishi qayd etildi.

Tadqiqot jarayonida tahlil va sintez metodlari yordamida olingan ma’lumotlar umumlashtirildi hamda vizual 
materiallardan foydalanishning samarali metodik tavsiyalari ishlab chiqildi. Shu bilan birga, pedagogik tajriba 
natijalari asosida maktabgacha yoshdagi bolalarga chet tilini o‘rgatishda vizual vositalardan foydalanishning 
afzalliklari ilmiy jihatdan asoslab berildi.

TAHLIL VA NATIJALAR
1.	 Metodik qo‘llanma ishlab chiqish – maktabgacha yoshdagi bolalar uchun vizual materiallar asosida chet 

tilini o‘qitish bo‘yicha maxsus metodik tavsiyalar yaratish.

2.	 Raqamli platformalar joriy etish – animatsion videolar, interaktiv o‘yinlar va mobil ilovalardan foydala
nishni kengaytirish.

3.	 Tarbiyachilar malakasini oshirish – vizual pedagogika bo‘yicha maxsus treninglar tashkil etish.

4.	 O‘quv muhitini boyitish – guruh xonalarini ingliz tili burchagi, tematik plakatlar va ko‘rgazmali qurollar 
bilan jihozlash.

5.	 Ota-onalar bilan hamkorlik – uy sharoitida ham vizual materiallardan foydalanish bo‘yicha tavsiyalar 
berish.

XULOSA VA TAKLIFLAR
Maktabgacha yoshdagi bolalarga chet tilini o‘rgatishda vizual materiallardan foydalanish pedagogik jara

yonning samaradorligini sezilarli darajada oshiradi. Tadqiqotlar shuni ko‘rsatadiki, rangli rasmlar, kartochkalar, 
multfilmlar, animatsion videolar va interaktiv taqdimotlar bolalarning e’tiborini jalb qiladi, so‘z boyligini oshirishga, 
nutq rivojini tezlashtirishga hamda matnni eslab qolishga yordam beradi. Vizual materiallar yordamida ta’lim 
jarayoni nafaqat qiziqarli, balki interaktiv va faol bo‘ladi, bu esa bolalarning mustaqil faoliyatini rivojlantirish 
imkonini yaratadi.

Shuningdek, vizual vositalardan foydalanish o‘quvchilarning motivatsiyasini oshiradi, ularni o‘zlashtirish 
jarayoniga faol jalb qiladi hamda ijodiy fikrlash va nutq madaniyatini shakllantirishga yordam beradi. Maktab
gacha yoshdagi bolalarga chet tilini o‘rgatishda individual yondashuvni vizual materiallar bilan birlashtirish nati-
javiylikni yanada kuchaytiradi: har bir bola o‘z qobiliyatiga mos mashqlarni bajaradi, so‘zlarni eslab qoladi va 
nutqini rivojlantiradi.

Natijada, vizual materiallar pedagogik jarayonning ajralmas qismi sifatida chet tilini o‘rgatishda sama-
rali vosita bo‘lib xizmat qiladi. Shu bilan birga, ularning qo‘llanilishi pedagogik amaliyotda interaktiv, ijodiy va 
qiziqarli o‘qitish metodlarini rivojlantirishga imkon beradi. Maktabgacha ta’lim muassasalarida vizual materi-
allar yordamida chet tilini o‘rgatish metodikasi muntazam yangilanib borilishi va innovatsion pedagogik yonda
shuvlar bilan boyitilishi lozim.

1.	 Maktabgacha ta’lim muassasalarida chet tilini o‘rgatishda rangli rasmlar, kartochkalar, multfilm va animat-
sion videolar kabi vizual materiallardan keng foydalanish.

2.	 Vizual materiallar orqali o‘quvchilarning so‘z boyligini, nutq rivojini va matnni eslab qolish qobiliyatini rivoj
lantirish.

3.	 Interaktiv elementlar va multimedia vositalaridan foydalanib, darslarni qiziqarli va faol o‘qitish metodini 
tatbiq etish.

4.	 Individual yondashuvni vizual materiallar bilan birlashtirish: har bir bola o‘z qobiliyatiga mos mashqlarni 
bajarishi, shu orqali o‘rganish jarayoni samarali bo‘lishi.

5.	 O‘qituvchilarning multimedia va raqamli platformalardan foydalanish bo‘yicha malakasini oshirish, innovat-
sion pedagogik yondashuvlarni joriy etish.

6.	 Ota-onalarni ham vizual vositalardan foydalangan holda bolalarning chet tilini o‘rganish jarayoniga jalb 
qilish.

7.	 Darslarni rejalashtirishda vizual materiallar yordamida bosqichma-bosqich ifodali nutq va ijodiy fikrlash 
ko‘nikmalarini shakllantirishga alohida e’tibor qaratish.

Foydalanilgan adabiyotlar ro‘yxati:
1.	 Mirziyoyev Sh.M. Yangi O‘zbekiston strategiyasi. – Toshkent, 2021. 
2.	 Mirziyoyev Sh.M. Erkin va farovon demokratik O‘zbekiston davlatini birgalikda barpo etamiz. – Toshkent, 2017. 
3.	 O‘zbekiston Respublikasi Prezidentining “Raqamli O‘zbekiston – 2030” strategiyasi. – 2020. 
4.	 Yo‘ldoshev Q. Adabiyot o‘qitish metodikasi. – Toshkent, 2018. 
5.	 Mahmudov N. Nutq madaniyati va davlat tili. – Toshkent, 2019. 
6.	 Tursunov S. O‘qish metodikasi. – Toshkent, 2015. 
7.	 Mayer R. Multimedia Learning. – Cambridge University Press, 2009. 
8.	 Prensky M. Teaching Digital Natives. – California, 2010. 

10.	 Warschauer M. Technology and Education. – New York, 2011. 
11.	 Richards J., Rodgers T. Approaches and Methods in Language Teaching. – Cambridge University Press, 2014. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

